Максат: Балаларны алга куелган проблемаларны чишү юлын табарга өйрәтү. Логик фикерләү, уйлау, тәҗрибәләр эшләү сәләтләрен үстерү. Күзаллауларын киңәйтү, күпбелүчәнлек , ярдәмчеллек тәрбияләү.
Сүзлек өстендә эш: магнит-тимерне үзенә тарта, ябыштыра.
Җиһазлау: ярмалар (дөге, солы, карабодай), вак кадаклар, кнопкалар, магнитлар, савыт белән су, сәгать.
Алдан эшләнелгән эш: Көлкәй әкиятен уку, су белән тәҗрибәләр үткәрү.




















Шөгыль барышы:
Хәерле иртә сезгә
Хәерле иртә безгә
Хәерле иртә сиңа
Хәерле иртә миңа
Хәерле иртә кояшка
Хәерле иртә көнгә.
-Балалар, безгә кунаклар килгән исәнләшик алар белән.
-Исәнмесез!
-Урыннарга дөрес итеп утырдык. Балалар безгә бүген Көлкәйдән хат килгән. Игътибар белән тыңлагыз әле:
“Кадерле балалар, үги анам миңа катлаулы эшләр табып кына тора. Эшләр күп. Ләкин вакыт бик аз –утыз  гына минут. Мин шушы вакыт эчендә кушылган эшне тәмамламасам мине җәза көтә. Зинһар өчен миңа ярдәм итегез.
1. Кушылган дөге белән солы ярмаларын ике савытка аерып куясы.
2. Карабодай ярмасы арасыннан вак кадак һәм кнопкаларны җыеп алырга кирәк.”
Балалар Көлкәйгә ярдәм итәбезме? Әйдәгез, искә төшерик. Үги анасы Көлкәйгә эшне төгәлләр өчен күпме вакыт биргән?
· 30 минут (сәгатьне кую)
· Әйдәгез, эшкә тотынабыз. Көлкәйгә дөге һәм солы ярмаларын аеру өчен ничек ярдәм итеп була?
Балалар җавабы:
· Көлкәй бер генә, без күп.
· Иләктән иләп.
· Попугайга солыны чүпләтәбез, дөге кала
Тәрбияче балаларга эшләп карарга тәкъдим итә.
 -Ярманы тиз генә аралап буламы?
[bookmark: _GoBack]-Юк.(Тәҗрибәләр үткәреп балалар эшнең үтәлмәгәнлеген исбатлыйлар). Әйдәгез әле, балалар, бераз ял итеп уйнап алыйк.
Ял минуты
Әбигә ярдәм итәбез
Без ярмалар чүпләргә
Вак ярмалар чүплибез
Аннан соң эрерәген
Әби ботка пешерә 
Безгә бик тәмле итеп.
Без ашап та бетерәбез
Аннан зур да үсәбез.
 - Әйе, балалар, Көлкәйгә үги әнисе бик авыр эш кушкан. Балалар, сез моның өчен борчылмагыз, без аны һичшиксез эшләрбез. Әйдәгез, уйлап карыйк әле, балалар, Көлкәйгә ничек итеп ярдәм итәргә була?
Балалар уйлап табалар, су белән ярдәм итәргә була. (ярмалар өстенә су салалар да, солы өскә калкып чыга, дөге савыт төбендә кала, солыны иләк белән җыеп алалар.)
 - Беренче эшне үтәдек. Икенчесен ничек үтик икән? Карабодай ярмасы арасыннан кадак һәм кнопкаларны ничек җыеп алыйк?
 - Магнит белән җыеп була. (балалар тәҗрибә үткәрәләр).
 - Балалар, сез бу биремне магнит ярдәмендә ничек итеп бик тиз эшләдегез? Тимер предметларның нинди үзлекләре бар?
 - Магнит тимерне үзенә тарта, ябыштыра.
 - Әйдәгез, балалар сәгатькә карыйк. Безнең бераз гына вакытыбыз калган, әйдәгез тиз генә Көлкәйгә хәбәр итик.
 - Ничек итеп көлкәйгә тиз генә хәбәр итәргә була? Хат, телеграмма әллә телефоннан шалтыратыпмы?
 - Телефоннан. (Балалар телефоннан Көлкәйгә ярмаларны ничек аерганнарын сөйлиләр).
